Nafarroako Parlamentuko Mahaiak, 2010eko martxoaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, Leozko lurzati-berrantolamenduko obrak bukatutzat emateko arrazoiei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko martxoaren 15ean

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Maiorga Ramírez Errok, Legebiltzarreko Erregelamenduaren babesean, honako galdera hau egin dio Nafarroako Gobernuari, idatziz erantzun diezaion:

1. Zergatik Landa Garapeneko zuzendari nagusiak, 2009ko urriaren 23an, amaitutzat eman ditu Leozko lurzati-berrantolamenduko obrak, baldin eta ez bazen existitzen –eta, momentuz, ez daukagu existitzearen berririk– Ingurumen Lehenaratzeari buruzko Proiekturik eta, beraz, nekez exekutatu ahal izan bada?

2. Horrez gain, informazioa eskatzen dugu eta, beraz, gastu-kontrola, aglomeratu beroaren 1.440 tonetarako eta sakonune-konponketarako aurrekontu-kontusailei buruzkoa. Bi kontzeptu horiek 163.986,60 euro egiten dute, eta Leozko lurzati-berrantolamenduko proiektuaren zati dira, NA-5100, NA-5161 eta NA-5110 errepideetako balizko hondamenak konpontzera bideratuak. Aurrekontua egin zenean, hori posibilitate bat zen; orain, ordea, errealitate bat, gutxienez ere bi urtez etengabe izandako kamioi-zirkulazioaren ondoriozkoa, hormigoi-ontzi eta –upelak garraiatzen baitzituzten, obra horretako 100 kilometro bide eraikitzeko beharrezkoak zirenak. 

3. Ez al dagokio Administrazioari kasuko proiektu-aldaketa dokumentu bidez aurkezteko betebeharra, hasiera batean proiektatuaren gainean aldaketak egiten direnean?

Iruñean, 2010eko martxoaren 11n 

Foru parlamentaria: Maiorga Ramírez Erro

